Cerdd i’w chanu ar Monday Morning o fawl i bobl ifainc ar ddydd eu priodas.

1.

Cydglymwn fawr glod ar ddiwrnod hyfrydol, arferol oedd fod

Mewn cyflawn orfoledd dawn ryfedd dan rod;

Rhown fawl bod ag un ( thelyn a thanne o dda ddonie i ddau ddyn

Fwyn nodded fu’n addo i gyd-dario’n gyt(n;

Dydd Llyn y bore clau amodwyd clymiade,

Clo, cydiad cliciade, closiade clau swydd;

Dau ifanc un dyfiad sy’n cyrredd sein cariad

Fel roedd o’r dechreuad mewn rhediad yn rhwydd,

Tra byddon’ i’w boddio Duw lunio eu da lwydd;

Boed iddyn’ gynyddu a diddan gordeddu

Fel blagur diblygu, a ffynnu mewn ffydd;

Dan unDuw mewn undeb daioni i’w dau wyneb,

O bob anffyddlondeb gael rhwydeb yn rhydd

Gan addas gynyddu i garu’n ddi-gudd.

2.

Fe welwyd eu rhoi a’u cloi mewn modd claear, yn dringar heb droi

Cariad sy i’w cyrredd tra phuredd heb ffoi;

Boed iddyn’ o hyd fywyd ffyddlongar mewn claear fodd clyd

A phob peth rwy’n dymuno fo i’w boddio yn y byd;

Fe welwyd priodi Dafydd a Mari,

Drwy ras yn hir oesi bo’r rheini ym mhob rhan;

Duw roddo i’w da radde yn gydunol gadwyne

Tra diddan drwy eu dyddie o ran modde yn ’r un man,

Nhw glymwyd yn bendant mewn llwyddiant yn llan;

Cydyfwn yn dawel yr iechyd goruchel,

Mawr degwch diogel yn ddirgel i’r ddau;

Hir oes drwy fawr gariad, ddolennog ddilyniad,

Fel tide heb ddatodiad dan glymiad yn glau,

Boed iddyn’ drwy fawrddysg bur hyddysg barhau.

Cerdd iw chanu ar Moondae Morning o fawl I Bobl Ifaingc ar ddydd eu priodas.

1.
Cyd glymwn fawr glod ar ddiwrnod hyfrydol arferol oedd fod

mewn Cyflawn orfoledd dawn rhyfedd Dan rhod

Rhown fawl bodag un a thelyn a thanau o dda ddoniau i ddau ddyn

fwy nodded fu n addo i gyd tario n gytyn

Dydd llŷn y bore Clau amodwyd Clymiade

Clo Cydiad Cliciade Closiade clau swydd

Dau Ifaingc un dyfiad sy’n cyredd sein cariad

fel roedd or Dechreuad mewn rhediad yn rhwydd

Tra byddon iw boddio Duw linio iw da lwydd

boed uddyn gynyddu a diddan gyrdeddu

fel blagur di blygu a phynu mewn ffydd

Dan un duw mewn undeb daioni iw dau wyneb

o bob anffyddlondeb gael rhwydeb yn rhydd

gan addas gynyddu i garu n ddi gŷdd

2.

fe welwyd i rhoi ai cloi mewn modd claear yn dringar heb droi

cariad su iw cyredd tra ffuredd heb ffoi

boed uddyn o hyd fowyd ffyddlongar mewn claear fodd clyd

a phob peth rwi yn dymuno fo iw boddio n y byd

fe welwyd pyriodi Dafudd a mari

drwy ras yn hir oesi bo rheini ymhob rhan

Duw roddo iw da radde n gyd unol gadwyne

Tra diddan drwy i dyddie o ran modde n run man

nhw glymwyd yn bendant mewn llwyddiant yn llan

Cyd yfwn yn dawel yr Iechyd goruchel

mawr degwch di ogel yn ddirgel ir ddau

hir oes drwy fawr gariad ddolenog ddilyniad

fel tidau heb ddatodiad dan glyniad yn glau

boed uddyn drwy fowrddusg bur hyddusg barhau

Hugh Jones Llangwm ai Cant

Y testun 
Copїwyd y llsgr. sy’n cynnwys wyth o faledi Huw Jones gan Rees Lloyd, Nant Irwen, oddeutu 1778. 

